
Albert Már Steingrímsson, formaður.

Árni Þór Árnason, gjaldkeri.


Borg. 5. október 2006.

Efni: Erindi frá sumarbústaðaeigendum í Vaðnesi.
Á fundi sínum þann 21. september sl. tók sveitarstjórn Grímsnes- og Grafningshrepps fyrir erindi frá Félagi landeigenda í Vaðnesi. Sveitarstjóra var falið að svara erindinu.

1. Skilti á mótum Vaðnesvegar og Biskupstungnabrautar.
Búið er að gera samning við Vegagerðina um uppsetningu skiltis á þessum gatnamótum á næsta ári.

2. Gámastöð.
Við sjáum ekkert því til fyrirstöðu að gámastöðin verði færð á umrætt malarsvæði.
3. Seyrugjald.
Árlegt seyrugjald er nú kr. 4.500 pr. sumarbústað og hefur lækkað frá fyrra ári. Rotþrær eru losaðar á þriggja ára fresti. 

4. Svartbakur.
Sennilega hafa aðstæður í náttúrunni breyst þannig að svartbakurinn leitar sér ætis víðar en áður. Vonandi gengur það til baka þannig að ekki þurfi að grípa til eyðingar.

5. Gönguleiðir.
Endurskoðun aðalskipulags er nú í undirbúningi. Erindið verður sent til umfjöllunar við endurskoðunina.

6. Veðurupplýsingar og myndavél.
Veðurathugunarstöð er við Írafoss. Það er vel athugandi að setja upplýsingar þaðan inn á heimasíðuna okkar www.gogg.is.  Einnig er verið að athuga með uppsetningu vefmyndavélar á Borg til þess að unnt sé að sjá hvernig veðrið er hverju sinni. 
Fyrir hönd sveitarstjórnar vil ég þakka ykkur fyrir bréfið og biðst velvirðingar á hve það hefur dregist að svara því. Íþróttahúsið verður tekið í notkun eftir um það bil 3 vikur en eitthvað dregst að koma sundlauginni í gang. 

